
	«ԼԵԳԱԼ 11» ՍՊ ԸՆԿԵՐՈՒԹՅԱՆ
ՏՆՕՐԵՆ ՀԱՅԿ ԱԴԻԲԵԿՅԱՆԻՆ

	Հարգելի՛ պարոն Ադիբեկյան, 
	ՀՀ պետական վերահսկողական ծառայության (այսուհետ՝ Պատվիրատու) և «ԼԵԳԱԼ 11» ՍՊԸ-ի միջև (այսուհետ՝ Կատարող) 2025 թվականի նոյեմբերի 28-ին կնքվել է N ՊՎԾ-ԷԱՃԾՁԲ-26/01-1 ծածկագրով պայմանագիրը (այսուհետ՝ Պայմանագիր), համաձայն որի՝ Կատարողը ստանձնել է անվտանգության և պահնորդական ծառայությունների մատուցման պարտավորությունը (այսուհետ` Ծառայություն)` համաձայն Պայմանագրի անբաժանելի մասը կազմող N 1 հավելվածով սահմանված Տեխնիկական բնութագրի պահանջների։
	Պայմանագրի 1.2 կետի համաձայն՝ Ծառայությունը մատուցվում է Պայմանագրի N 1 հավելվածով սահմանված Տեխնիկական բնութագրին համապատասխան և N 2 հավելվածով սահմանված ծառայության մատուցման ժամանակացույցով նախատեսված ժամկետներով:
	Պայմանագրի 2.4.1 կետի համաձայն՝ Կատարողը պարտավոր է Պայմանագրի N 1 և N 2 հավելվածներով սահմանված պայմաններով ապահովել ծառայության մատուցումը` ղեկավարվելով գործող օրենսդրությամբ։
	Կատարողի աշխատակիցները 2026 թվականի հունվարի 1-ից Ծառայությունը մատուցել են Պայմանագրի N 1 հավելվածի՝ Տեխնիկական բնութագրի հիմնական պահանջների խախտմամբ և չեն ունեցել նույն հավելվածով սահմանված պահնորդի որակավորման ստուգման վկայականներ:
	Պայմանագրի 2.1.3 կետի «ա» ենթակետի համաձայն՝ Պատվիրատուն իրավունք ունի միակողմանի լուծել պայմանագիրը, եթե Կատարողն էականորեն խախտել է Պայմանագիրը։ Կատարողի կողմից պայմանագիրը խախտելն էական է համարվում,
եթե՝
	ա) մատուցված ծառայությունը չի համապատասխանում Պայմանագրի N 1 և / կամ N 2 հավելվածով սահմանված պահանջներին:
	Հաշվի առնելով այն հանգամանքը, որ Կատարողը էականորեն խախտել է Պայմանագրով ստանձնած պարտավորությունները և հիմք ընդունելով Պայմանագրի 2.1.3 կետի «ա» ենթակետը՝ Պատվիրատուն սույն թվականի փետրվարի 19-ից միակողմանի լուծում է Պայմանագիրը։
	«Գնումների մասին» օրենքի (այսուհետ՝ Օրենք) 6-րդ հոդվածի 1-ին մասի 6-րդ կետի «ա» պարբերության համաձայն` (…) մասնակիցն ընդգրկվում է գնումների գործընթացին մասնակցելու իրավունք չունեցող մասնակիցների ցուցակում, եթե խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը։
	ՀՀ կառավարության 2017 թվականի մայիսի 22-ի N 526-Ն որոշման N 1 հավելվածի 32-րդ կետի 29-րդ ենթակետի համաձայն՝ Oրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում պատվիրատուի ղեկավարի պատճառաբանված որոշման հիման վրա լիազորած մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում (…):
	Ընդ որում, եթե լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարում է պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին։
	Տեղեկացնում ենք, որ Պատվիրատուի կողմից, տուժանքի ձևով ներկայացված, պայմանագրի և որակավորման ապահովումները սահմանված կարգով կներկայացվեն ընկերությանը սպասարկող բանկ՝ պայմանագրի և որակավորման ապահովումները գանձելու /ՀՀ ֆինանսների նախարարության կողմից բացված 900011021954 գանձապետական հաշվեհամարին փոխանցելու/ նպատակով։ 
	Հաշվի առնելով վերոգրյալը՝ առաջարկում ենք որակավորման և պայմանագրի ապահովումները գնումների մասին ՀՀ օրենսդրությամբ սահմանված ժամկետում ամբողջությամբ վճարվելու դեպքում, այդ մասին գրավոր տեղեկացնել Պատվիրատուին՝ կցելով վճարումը հավաստող փաստաթուղթը (անդորրագիրը)։
	Միաժամանակ, եթե վճարման ենթակա գումարը փոխանցվի ՀՀ ֆինանսների նախարարության կողմից բացված հաշվեհամարին, ապա Կատարողի նկատմամբ չեն կիրառվի Օրենքի 6-րդ հոդվածի 1-ին մասի 6-րդ կետով և 2-րդ մասով նախատեսված դրույթները։ 

